
ЖАУАПКЕРШІЛІК ТУРАЛЫ 
МӘЛІМДЕМЕ

Директорлар кеңесі және Директорлар кеңесінің әрбір 
мүшесі Жылдық есеп пен есептілікті дайындау және 
келісу кезінде өз жауапкершілігін түсінетінін мәлімдейді 
және Жылдық есеп пен есептілікті тұтастай алғанда, 
әділ, теңдестірілген және түсінікті деп есептейді, сон-
дай-ақ акционерлерге Компанияның жағдайын, қызмет 
нәтижелерін, бизнес-моделін және стратегиясын баға-
лау үшін қажетті ақпаратты қамтиды.

Директорлар кеңесінің әрбір мүшесі өзінде бар ақпа-
ратты негізге ала отырып, келесіні растайды:

 ■ Халықаралық қаржылық есептілік стандартта-
рына (ХҚЕС) сәйкес дайындалған қаржы есептілігі 
Компанияның активтері, міндеттемелері, қаржылық 
жағдайы, қаржы-шаруашылық қызметінің нәтиже-
лері, Компанияның еншілес кәсіпорындарымен 
біріктірілген балансы туралы шынайы және сенімді 
ақпарат береді;

 ■ Басқарманың есебі Компания мен оның еншілес 
кәсіпорындарының қаржы-шаруашылық қызметінің 
дамуы және көрсеткіштері мен қаржылық ахуалы 
туралы сенімді деректерді, сондай-ақ олар тап бола-
тын аса маңызды тәуекелдер мен белгісіздіктерді 
сипаттайды.

Директорлар кеңесі Кодекске сәйкес директорлар-
дың тәуелсіз екенін белгіледі және Холланд Филип 
Малкольм, Арғынғазин Арман Әнуарбекұлы, Жұбаев 
Арманбай Сапарбайұлы, Шәкіров Асқар Оразалыұлы 
және Мыңшәріпова Сая Найманбайқызының мінез-
құлқы мен шешім қабылдауы тәуелсіз деп есептейді. 
Директорлар кеңесі аталған директорлардың тәуелсіз 
шешімдеріне айтарлықтай әсер ететін немесе әсер ете 
алатын қандай да бір болмасын байланыстың немесе 
мән-жайдың жоқ екенін анықтады.

Директорлар кеңесі мен Басқарма Кодекске сәйкес Компанияның 
жылдық есебі мен қаржы есептілігінің дұрыстығына жауап береді.

КОРПОРАТИВТІК 
БАҚЫЛАУ

Корпоративтік қақтығыстар туындаған жағдайда қаты-
сушылар Компания мен мүдделі тараптардың мүдде-
лерін тиімді қорғау үшін, мәселені келіссөздер арқылы 
шешу жолдарын іздейді.

Корпоративтік жанжалдардың алдын алу және реттеу 
жөніндегі жұмыстың тиімділігі, ең алдымен, осындай 
жанжалдарды барынша толық және жедел анықтауды 

және Компанияның барлық органдарының іс-қимылда-
рын нақты үйлестіруді көздейді.

Корпоративтік қақтығыстарды Корпоративтік хатшының 
көмегімен Директорлар кеңесінің Төрағасы қарайды. 
Егер корпоративтік қақтығысқа Директорлар кеңесінің 
Төрағасы тартылса, мұндай жағдайларды Тағайындау 
және сыйақылар жөніндегі комитет қарайды.

Ішкі аудит

Ішкі аудитті ҚМГ Ішкі аудит қызметі (ІАҚ) жүзеге 
асырады.

ІАҚ  ҚМГ Директорлар кеңесіне бағынып, соған есеп 
береді және оған ҚМГ Директорлар кеңесінің Аудит 
жөніндегі комитеті жетекшілік етеді.

ІАҚ өз қызметін жүзеге асыру кезінде Қазақстан 
Республикасының заңнамасын, ҚМГ Жарғысын, ҚМГ 
органдарының шешімдерін, ІАҚ жұмысын регламент-
тейтін ішкі құжаттарды, ҚМГ Ішкі аудит қызметі туралы 
ережені және ҚМГ ішкі аудитін ұйымдастыру жөнін-
дегі нұсқаулықты және ҚМГ-ның өзге де ішкі құжатта-
рын басшылыққа алады. Сондай-ақ ІАҚ өз қызметін Ішкі 
аудиторлар институты (The Institute of Internal Auditors 
Inc) әзірлеген Ішкі аудиттің халықаралық кәсіптік стан-
дарттарының базалық қағидаттарына, Ішкі аудит-
тің кәсіптік практикасының негізгі қағидаттарына, 
Этика кодексіне және Ішкі аудиттің кәсіптік практика-
сына қойылатын негізгі талаптарды белгілейтін ішкі 
аудитті айқындауға, сондай-ақ ішкі аудит қызметінің 
тиімділігін бағалау негізінде жатқан қағидаттарға негіз-
деле отырып жүзеге асырады. ІАҚ-тың негізгі мақ-
саты – Директорлар кеңесіне тәуекелдерді басқару, 
ішкі бақылау және корпоративтік басқару процестерін 
жетілдіруге жүйелі тәсілді енгізу арқылы ҚМГ мен 
оның ЕТҰ-ларын тиімді басқаруды қамтамасыз етуге 
арналған тәуелсіз және объективті ақпарат беру.
Ішкі аудиттің жылдық жоспары ҚМГ-ның негізгі тәуекел-
дерін, аудит процесінің барлық кезеңдерін және бас-
шылықтың сұрауларын ескере отырып әзірленеді және 
Аудит жөніндегі комитеттің, Директорлар кеңесінің 
және ҚМГ басшылығының арнайы сұраулары негізінде 
түзетіледі.
 
 

ІАҚ қызметін жылдық аудиторлық жоспарға сәйкес 
жүзеге асыра отырып, келесі міндеттерді орындайды:

 ■ қолданылатын ішкі бақылау және тәуекелдерді 
басқару рәсімдерінің сенімділігі мен тиімділігін 
бағалау;

 ■ ҚМГ мен ЕТҰ-дағы бухгалтерлік есеп жүйесінің дұры-
стығын, толықтығын, объективтілігін бағалау және 
оның негізінде қаржы есептілігін жасау;

 ■ ҚМГ мен ЕТҰ ресурстарын пайдаланудың ұтым-
дылығын және активтердің сақталуын қамтамасыз 
етудің қолданылатын әдістерін бағалау;

 ■ Қазақстан Республикасы заңнамасы талаптарының, 
корпоративтік нормалар мен операциялық, инве-
стициялық және қаржылық қызмет қағидаларының 
сақталуын бақылау.

ІАҚ аудиттердің  қорытындысы бойынша Компанияның 
қызметін жетілдіруге бағытталған ұсыныстар береді, 
ұсыныстарды орындау жөніндегі шаралардың әзірле-
нуі мен іске асырылуына мониторинг жасап, бақылауды 
жүйелі негізде қамтамасыз етеді.

Аудит жөніндегі комитеттің отырыстарында ішкі аудит-
тің келесі мәселелері қаралады:

 ■ ІАҚ жылдық есебі;
 ■ ІАҚ тоқсандық есептері, оның ішінде жүргізілген 

аудиттердің нәтижелері бойынша елеулі тұжы-
рымдар, сондай-ақ ішкі аудиторлар ұсыныстарының 
орындалуына мониторинг жүргізу;

 ■ жылдық аудиторлық жоспар мен оған толықтырулар;
 ■ ІАҚ пен басшының ПӘК картасының нақты мәндері;
 ■ ІАҚ стратегиялық жоспары;
 ■ ІАҚ бюджеті;
 ■ ІАҚ кадр мәселелері.

Аудит жөніндегі комитет ІАҚ қызметінің нәтижелеріне 
мониторинг жүргізіп қана қоймай, кәсібилікті дамы-
туға және оның қызметкерлерінің кадрлық әлеуетін 
ашуға назар аударады. Осы мәселелер ІАҚ есептеріне 
енгізіледі және Аудит жөніндегі комитет оларды тоқсан 
сайын қарайды.

ІАҚ қызметкерлерінің кәсібилігі ҚМГ-ның ішкі аудит 
функциясы тиімділігінің кепілі болғандықтан, оқыту 
және біліктілікті арттыру процесінің  маңызы жоғары.

Ішкі аудит жүргізу процесінің тиімділігін 
бағалау

ІАҚ жұмысының сапасын қамтамасыз ету және арт-
тыру бағдарламасының талаптарына сәйкес, әрбір 
аудиторлық тапсырмадан кейін, аудиттелетін тарап ІАҚ 
жұмысын бағалай отырып, сауалнаманы толтырады. 

Осы бағалаулардың нәтижелері шоғырландырылады 
және ІАҚ-тың тоқсандық және жылдық есептеріне 
енгізіледі, оны ҚМГ-ның Аудит жөніндегі комитеті мен 
Директорлар кеңесі қарайды және мақұлдайды.

Халықаралық ішкі аудиттің кәсіптік стандарттарына 
сәйкес, бес жылда бір рет Ішкі аудит қызметіне тәу-
елсіз сыртқы бағалау жүргізіледі. ІАҚ қызметінің 
Халықаралық ішкі аудиттің кәсіби стандарттарына, үздік 
халықаралық тәжірибелерге, ҚМГ ішкі аудит қызметі 
туралы ережеге, ҚМГ іскерлік этика кодексіне және ішкі 
аудит функцияларын реттейтін басқа да қолданылатын 
сыртқы және ішкі нормативтік актілерге сәйкес келу 
мәніне 2020 жылы жүргізілген тәуелсіз сыртқы бағалау 
нәтижелері бойынша, ІАҚ-тың стандарттар талаптарына 
сәйкестігі 100%-ды құрады.

Осылайша, компанияның ІАҚ жұмысы Халықаралық ішкі 
аудиттің кәсіби стандарттарының талаптарына толық 
сәйкес келеді деп танылды.

Комплаенс қызметі

«ҚазМұнайГаз» ҰК АҚ (бұдан әрі-ҚМГ) қызметін заңдылық, 
адалдық және әдептілік қағидаттарына сай жүргізеді. 
Компания қолданыстағы заңнаманы қатаң сақтайды, 
сыбайлас жемқорлықтың алдын алу үшін барлық мүмкін 
әрекеттерді жасайды, беделіне нұқсан келмеуіне және 
этика саласында жоғары халықаралық стандарттарды 
енгізуге ұмтылады.

ҚМГ Комплаенс-жүйесі компания қызметінің заңнамаға, 
салалық стандарттарға және өзге де міндетті талаптарға 
сәйкестігін қамтамасыз етеді. Бұл элементтер компания-
ның қызмет түрлеріне енгізілген. 

Комплаенс қызметінің негізгі бағыттары:
 ■ сыбайлас жемқорлыққа қарсы іс-қимыл;
 ■ заңнаманы, корпоративтік және іскерлік этиканың 

жалпы қабылданған нормаларын сақтау;
 ■ инсайдерлік ақпаратты басқару;
 ■ жағымды іскерлік бедел;
 ■ мүдделер қақтығысын басқару.

Корпоративтік басқарудың үздік әлемдік тәжірибесіне 
сүйене отырып, ҚМГ-да комплаенс мәселелері бойынша 
ішкі құжаттар бекітілді:

 ■ Сыбайлас жемқорлыққа қарсы іс-қимыл саласындағы 
саясат;

 ■ Құпия ақпарат саясаты;
 ■ Мүдделер қақтығысын реттеу саясаты;
 ■ Контрагенттердің сенімділігін тексеру саясаты;
 ■ Инсайдерлік ақпаратқа қол жеткізу құқықтарының 

аражігін ажырату және инсайдерлердің бұл ақпаратты 
заңсыз пайдалану мүмкіндігіне жол бермеу үшін ішкі 
бақылау қағидалары;

 ■ Іскерлік этика кодексі. 

Этикалық мінез-құлық және бизнесті адал жүргізу стан-
дарттарына сәйкес келу мақсатында комплаенс қызметі 
компанияның контрагенттерін тексереді. Бұл тәжірибе 
жосықсыз контрагенттермен шарттар жасасудың алдын 
алуға, шарттық міндеттемелерді бұзу тәуекелдерін 
азайтуға көмектеседі.

Комплаенс қызметі ұйымдық-өкімдік және 
әкімшілік-шаруашылық функцияларды орындаумен 
байланысты еркін лауазымдарға орналасуға канди-
даттардың сенімділігін тексереді. Бұл компания бас-
шылығының сенімділігі мен кәсібилігін қамтамасыз 
етуге, жоғары лауазымдарда сыбайлас жемқорлық әре-
кеттерінің мүмкіндігін төмендетуге мүмкіндік береді. 
Жұмысқа қабылдау шарттарының бірі сатып алуды 
жүргізу құзыретіне кіретін кандидаттар үшін психоло-
гиялық тексерулер мен полиграфтағы тесттер (өтірік 
детекторы) болды. 

ҚМГ компаниялар тобында сыбайлас жемқорлыққа 
қарсы іс-қимыл бойынша маңызды қадам – сыбай-
лас жемқорлық тәуекелдеріне ішкі талдау жүргізу. 
Сыбайлас жемқорлық тәуекелдерін ішкі талдау нәти-
жесінде сыбайлас жемқорлық құқық бұзушылықтар 
жасауға ықпал ететін себептер мен жағдайларды жою 
жөніндегі іс-шаралар жоспары қабылданады.

Мүдделер қақтығысын басқарудың тиімді жүйесін құру 
бойынша 2020 жылдан бастап «ҚазМұнайГаз» ҰК АҚ 
компаниялар тобының барлық қызметкерлері бойынша 
мүдделер қақтығысын жалпыға бірдей декларацияла-
уды жүргізеді. 

ҚМГ шығарған бағалы қағаздардың қор биржаларында 
саудаланатын тізімге енгізілуіне және болуына байла-
нысты комплаенс қызметі Қазақстан Республикасының 
заңнамасына сәйкес инсайдерлік ақпаратқа қол-
жетімділігі бар адамдардың инсайдерлік ақпаратты 
заңсыз пайдалану мүмкіндігіне жол бермеу жөніндегі 
іс-шараларды жүргізеді.

Ақпарат құралдары

Бұзушылықтарды уақтылы анықтау, олардың жағымсыз 
салдарын болдырмау, заңнама мен ішкі нормативтерді 
сақтау, беделі мен имиджін сақтау, корпоративтік мәде-
ниетті жақсарту мақсатында «Самұрық-Қазына» АҚ ком-
паниялар тобында, оның ішінде «ҚазМұнайГаз» АҚ-да 
және оның еншілес және тәуелді ұйымдарында (бұдан 
әрі – ЕТҰ) орталықтандырылған «жедел желі» жұмыс 
істейді. Оның операторы – KPMG тәуелсіз аудиторлық 
компаниясы. 

«Жедел желі» сыбайлас жемқорлық, алаяқтық, кем-
сітушілік, сондай-ақ қоғам қызметкерлері мен 
контрагенттері мен оның ЕТҰ тарапынан өзге де 
бұзушылықтар туралы белгілі фактілерді құпия түрде 
мәлімдеуге мүмкіндік береді. 

 «Жедел желі» байланыстары компанияның және оның 
ЕТҰ корпоративтік сайттарында жарияланған. Оны 
қызметкерлер арасында ілгерілету бойынша шаралар 
қабылдануда. 

Сонымен қатар, 2023 жылы өтініштер санының 2022 
жылмен салыстырғанда 23%-ға азаюы ҚМГ-да сыбайлас 
жемқорлықтың алдын алу бойынша жүргізіліп жатқан 
профилактикалық шаралардың нәтижелілігін көрсетеді.

Компания дайындалып жатқан немесе жасалған 
бұзушылықтар туралы ақпараттың негізгі көзі ретінде 
қызметкерлердің өз бастамасымен хабар беру арна-
ларын дамытудың маңызын түсінеді, сондай-ақ өз 
бастамасымен хабар беру арналарына сенімділікті арт-
тырудың ең пәрменді тәсілі ретінде өтініштерді жан-
жақты, толық және объективті қарау есептеледі.

Комплаенс саласында оқыту және 
біліктілікті арттыру

ҚМГ Сыбайлас жемқорлыққа қарсы іс-қимыл субъек-
тісі бола отырып, Қазақстан Республикасында сыбай-
лас жемқорлыққа қарсы бастамалардың дамуын аса 

қызығушылықпен бақылайды. Біз сыбайлас жемқор-
лыққа қарсы іс-қимылдың маңыздылығын мойындаймыз 
және өз қызметкерлеріміз арасында сыбайлас жемқор-
лыққа қарсы мәдениетті қалыптастыруға ұмтыламыз.

Бұл жұмыстағы маңызды бағыттардың бірі – жемқор-
лыққа қарсы оқыту, оның үстіне оның үздіксіз, дәй-
екті әрі өзекті болуын қамтамасыз ету. «ҚазМұнайГаз» 
ҰК АҚ және ЕТҰ қызметкерлерінің сыбайлас жемқор-
лыққа қарсы іс-қимыл саласындағы хабардарлығын 
арттыру мақсатында комплаенс/ комплаенс қызметтері 
ҚМГ тобына кіретін компаниялардың офицерлерімен 
Қазақстан Республикасының Сыбайлас жемқорлыққа 
қарсы заңнамасының қолданылуы мәселелері бойынша, 
оның ішінде сыбайлас жемқорлыққа қарсы іс-қимыл 
агенттігі (Сыбайлас жемқорлыққа қарсы қызмет) өкіл-
дерінің қатысуымен мерзімді негізде компания басшы-
ларымен және қызметкерлерімен кеңестер, семинарлар 
өткізеді. 

Биыл комплаенс қызметі Қазақстан Республикасы 
Сыбайлас жемқорлыққа қарсы іс-қимыл агенттігі өкіл-
дерінің қатысуымен Сыбайлас жемқорлыққа қарсы 
тиімді іс-қимыл мәселелері бойынша семинар өткізді. 

Мүдделер қақтығысын басқарудың тиімді жүйесін құру, 
сондай-ақ қызметкерлердің мінез-құлқына қойылатын 
талаптарды айқындау шеңберінде, оларды сақтау жеке 
мүдделер мен байланыстардың ықпалымен шешім-
дер қабылдау тәуекелдерін барынша азайтуға мүм-
кіндік береді, ҚМГ комплаенс қызметі қызметкерлерді 
«мүдделер қақтығысы» курсы бойынша оқытуды жүзеге 
асырды.

Комплаенс қызметі ҚМГ компаниялар тобының кәсіби 
құзыреттіліктерін дамытуды және комплаенс-маман-
дарының біліктілігін арттыруды қолдайды. Бүгінгі таңда 
комплаенс командаларында комплаенс саласындағы 
халықаралық және ұлттық кәсіби ұйымдар берген ком-
плаенс саласындағы кәсіби сертификаттарға ие маман-
дар бар.

«ҚазМұнайГаз» ҰК АҚ корпоративтік жауапкершіліктің, 
заңдылықты ұстанудың және мінсіз беделді қолдаудың 
жоғары стандарттарына ұмтылады. Сәйкестік жүйесі – 
заңнама, салалық стандарттар немесе этикалық прин-
циптер болсын, барлық міндетті талаптарға сәйкестікті 
қамтамасыз етудің негізгі құралы. Сыбайлас жемқор-
лыққа қарсы күресті, мүдделер қақтығысын басқа-
руды және ішкі бақылау стандарттарын сақтауды қоса 
алғанда, қызметтің әртүрлі бағыттары компанияның өз 
қызметінде тиімді басқару мен ашықтықты қамтамасыз 
етуге кешенді көзқарасын көрсетеді.

